
R  E P U  B  L  I  K  A    E    S  H  Q  I  P  Ë  R  I  S  Ë  
KËSHILLI BASHKIAK
V E N D I M 

Nr. 134, datë 15.11.2018

PËR 

MIRATIMIN E KOMPESIMIT USHQIMOR PËR FËMIJËT E FAMILJEVE NË NEVOJË NË SHKOLLAT KU IMPLEMENTOHET PROJEKTI PILOT “BËJMË DETYRAT E SHTËPISË” NËN KUJDESIN E MINISTRISË SË ARSIMIT , SPORTIT DHE RINISË
Me qëllim sigurimin e qeverisjes së efektshme, efikase dhe në një nivel sa më afër qytetarëve  si dhe të përmirësojë aftësitë intelektuale, sociale dhe fizike të fëmijëve si edhe të garantojë hapësira të mbrojtura për fëmijët, mobilizojë mbështetjen e komunitetit për arsimin duke inkurajuar përfshirjen e fëmijëve jo vetëm në shkollë por edhe pas përfundimit të saj, dhe në mbështetje të nenit 8, nenit 9, pika 1, nënpika 1.1, shkronja “a”, nenit 23, pika 12, nenit 24, nenit 54, nenit 55 të ligjit nr. 139/2015 “Për vetëqeverisjen vendore”; ligjit nr. 9355, datë 10.03.2005 “Për ndihmën dhe shërbimet shoqërore” të ndryshuar, nenit 28, pika 4 të ligjit nr. 69/2012, “Për sistemin arsimor parauniversitar në Republikën e Shqipërisë”, të ndryshuar, vendimi i Këshillit të Ministrave nr.632, datë 04.10.2004 i Këshillit të Ministrave “Për miratimin e dokumentit për politikat e decentralizimit në sektorin e arsimit parauniversitar”; vendim i Këshilli të Ministrave nr. 1071, datë 23.12.2015, i Këshilli të Ministrave “Për miratimin e Strategjisë Kombëtare të Mbrojtjes Sociale 2015-2020 dhe të planit të veprimit për zbatimin e saj”; Axhendën Kombëtare Për të Drejtat e Fëmijëve 2017-2020;  vendimit nr. 132 datë 21.12.2017 të Këshillit Bashkiak “Për miratimin e Programit Buxhetor Afatmesëm 2018-2020 dhe detajimin e buxhetit të Bashkisë së Tiranës për vitin 2018”, i ndryshuar, me propozim të Kryetarit të Bashkisë, Këshilli Bashkiak,
V E N D O S I :
1. Miratimin e kompesimit ushqimor të fëmijëve të familjeve në nevojë, në shkollat ku implementohet projekti “Bëjmë detyrat e shtëpisë” nën kujdesin e MASR, e cila do t’i shtohet masës së ndihmës ekonomike.

2. Nxënësit përfitues të kompesimit ushqimor duhet të plotësojnë njërin nga kriteret si më poshtë:
- Nxënës që vijnë nga familje të cilat përfitojnë nga skema e ndihmës ekonomike.
- Nxënës që vijnë nga familje që përfitojnë ndihmë nga programi i bllok- ndihmës ekonomike deri në 6 % nga buxheti i Bashkisë Tiranë 
- Nxënës që vijnë nga familje që përfitojnë ndihmë nga fondet e buxhetit vendor të Bashkisë Tiranë.

3. Efektet financiare sipas pikave 1, të këtij vendimi, do të mbulohen nga fondi i vënë në dispozicion në programin e Kujdesit Social, në zërin Kompensim për fëmijët në nevojë në shkolla (ushqim me vete), në buxhetin e vitit 2018, aparati i Bashkisë.

4. Ngarkohen Drejtoria e Përgjithshme e Menaxhimit Financiar, Drejtoria e Përgjithshme e Shërbimeve Sociale, Njësitë Administrative të Bashkisë Tiranë për ndjekjen dhe zbatimin e këtij vendimi.
5. Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015 “Për vetëqeverisjen vendore” dhe pas konfirmimit ligjor nga Institucioni i 
Prefektit të Qarkut, Tiranë.

